
Cyfarfod y Gwanwyn yn Llangefni
Ar 18 Mai 2002 daeth tua 40 o'n haelodau i Gyfarfod y Gwanwyn yn Oriel
Ynys Môn yn Llangefni. cyfarfod y bu rhaid ei ohirio am flwyddyn o achos
clwy'r traed a'r genau. Y prif siaradwr eleni oedd Dr Densil Morgan o Adran
Ddiwinyddiaeth Prifysgol Cymru, Bangor, a roddodd inni ddarlith gryno a
chynhwysfawîo ddechreuadanghydffurfiaetharyrynys.

Ebenezer. Rhos-y-meirch

Ar ôl cinio bwffc ymwelwyd yn eu tro â thri o gapeli mwyaf nodedig y dref.
Y cyntaf oedd Ebenezer, Rhos-y-meirch, ar gyrion gogleddol y dref. lie y
cafwyd sgwrs gan ysgrifennydd y capel. Mr Gwynfor Roberts.

Dywedodd mai Ebenezer yw'r capel y gellir ei ystyried yn grud
anghydffurfiaeth ym Môn. Mae'r achos yn mynd yn ôl i 1744 a chodwyd y
capel cyntaf ym 1748. Ffurfiwyd yr eglwys gan William Prichard,
Clwchdemog (1703-73) a drowyd allan o'i fferm Glasfryn Fa\vr, Llangybi,
Sir Gaemarfon ym 1741 oherwyddei ddaliadau crefyddol. Symudodd i fferm
Plas Penmynydd a Bwthyn Minffordd, Penmynydd, oedd t cwrdd cyntaf yr
Ymneilltuwyr. Ym 1744 cofrestrwyd Caeau Môn, cartref John Owen ym
mhlwyf Cerrigceinwcn, yn fan cyfarfod. Yno bu Jenkin Morgan, un o
athrawon Ysgolion Griffith Jones yn cadw ysgol. Ordeiniwyd ef yn weinidog
ym 1746 - gweinidog cyntaf yr Ymneilltuwyr ym Môn. Bu'n cyd-deithio efo
Howel Harris ac yn cyfieithu neges John Wesley i drigolion Môn.

Gyda thwf ymneilltuaeth, profodd Caeau Môn yn rhy fychan a chodwyd
Ebenezer, adeilad unllawr, to gwellt, ar dir Tyddyn yr Aethnen, Rhos-y-
meirch. Jenkin Morgan oedd ei gweinidog cyntaf. Ychwanegwyd at yr adcilad
ym 1762.

Codwyd yr adeilad presennol ym 1869 i gynllun clasurol, gyda'r bwa yn torri
llinell isaf y talog. Tu 01 i'r pulpud gwelir y dabled goffa I William Prichard
a'r dwsin o weinidogion a fu'n gwasanaethu yma - yn eu mysg Abraham
Tibbot, Jonathan Powel a Benjamin Jones (y g r y bu ei bregeth yn Llanfyllin
ym 1796 yn achos troedigaeth Ann Griffiths). Yn y Festri mae hen bulpud
John Elias a ddaeth yma o hen gapel Dinas Llangefni.

Claddwyd William Prichard yn llawr yr hen gapel a cheir cof-golofn iddo yn
y fynwent. Yno hefyd y claddwyd Abraham Tibbot; mae carrcg goffa iddo
yntau ar fur y fynwent.Ym 1998 dathlwyd 250mlwyddiant codi'r capel cyntaf
a dadorchuddiwyd cofeb i John Owen, gan Mrs Ceridwen Cleaver, diacon a
gwraig y diweddar Barch. Lyn Cleaver, gweinidog amser-llawn olaf yr
eglwys.

0 Ebenezer aethom i ochr orllewinol y dref, i gape! Cildwrn, sydd nawr yn
gapel Efengylaidd annibynnol. ond He bu Christmas Evans, 'Esgob
Bedyddwyr Môn' yn weinidog rhwng 1791 a 1826. Mae'r adeilad yn dal i
gadw llawer o nodweddion ac awyrgylch capel o ddechrau'r 19fed ganrif, yn
rhannol am fod yr eglwys ym 1897 wedi symud i gapel newydd sbon, Penuel,
yng nghanol y dref, a godwyd yn gapel coffa I Christmas Evans.


